3.Ikasgaia

1. LANGILEEN PARTE HARTZEA ETA EKINTZA SINDIKALA ENPRESAN
Enpresan hori nabarmendu behar da, enpresa barruko eremuan mugituko garelako. Erreferentzia hori ez ahaztu, ikasgai konkretu honetan lagungarri zaigulako. Langile bakoitzak bere enpresa barnean zein parte hartze izango duen eta ekintza sindikala aztertu beharko dira.
· ENPRESAREN KONTZEPTU JURIDIKOA: 
Enpresak ez du nortasun juridikorik. Beste gauza bat da askotan, baita ere LE berak ere, aurki genezake gaizki erabiltzea enpresa hitza esan nahi denean beste zerbait. Berez, esan dugu enpresan ez duela nortasun juridikorik, baina, enpresaren oso gertuko zerbaitek badu nortasun juridikoa, enpresaburuak hain zuzen ere. Enpresaburua izan daiteke pertsona fisikoa edo juridikoa (sozietatea,..). 
Zer da enpresa eta zer da enpresaburua? Garrantzitsua izango da bi hauek bereiztea. 
· Enpresa, ez da elementu juridiko bat, errealitate ekonomiko bat delako. Errealitate ekonomiko bezala enpresa defini genezake merkatura ondasun edo zerbitzuak ekoizten dituen unitate ekonomikoa. Enpresaren barnean, desberdindu ditzakegu pertsonak eta elementu materialak. Pertsonei dagokienez, enpresaburua eta langileak izango ditugu. Elementu materialei dagokienez, kapitala eta ondasunak, edo kapitala bere horretan bere zentzu zabalenean ulertuta. 

· Enpresaburua da enpresaren titularra. Enpresak ezin izango ditu egintza juridikoak egin, hauek, titularra egin beharko dituelako. Argi eduki behar dugun ideia da merkatal zuzenbidea alde batera utziz, lan zuzenbidearentzat enpresaburua izango dela langile bat edo batzuk langileak kontratatzen dituena. Lana jasotzen du eta hau ordaintzen du. Esan dezakegu lan zuzenbidean beti egon daitekeela enpresaburu bat nahiz eta enpresarik ez egon.

Etxeko langileek erregulazio berezia dute. Hauen kasuan, nor da enpresaburua? lan harremana baldin badago enpresaburua egotea beharrezkoa da. Demagun bikote batek beraien etxea garbitzeko norbait kontratatzen dutela. Beraz, etxearen jabe den bikote hori izango da enpresaburu. Kasu honetan zein izango da enpresa? Ez dago. Beraz, ikus daiteke nahiz eta enpresarik ez egon enpresaburua egon daitekeela. 

Enpresaburua beti izango da pertsona bat. Baina, izan daiteke fisikoa edo juridikoa. Errealitatean sozietate forma izan ohi dute, baina, izan daiteke pertsona juridiko publikoa adibidez (udala,..). beraz, berdin zaigu pertsona fisiko, juridiko publiko edo juridiko pribatua den. Ondasun erkidegoak nortasun juridikoa ez dute izango. Adibidez, bizilagunen komunitateak ez du nortasun juridikorik. Komunitateak norbait kontratatzen badu norbait garbitzeko, komunitatea enpresaburua izango da, nahiz eta ez izan nortasun juridikorik. 

· LANTOKIA:
Enpresa eta lantokiaren artean zein ezberdintasun dagoen zehaztu beharko da lehenik eta behin. Kasu batzuetan, hau enpresaren arabera, bi hauek gauza bera izango dira eta nahastu egiten dira, enpresak lantoki bakarra daudenean hain zuzen ere. Besteetan, enpresa batek hainbat lantoki izan ditzake. Azken kasu honetan, adibidez, banketxe bat egongo da. Bulego bakoitza, lantoki bat izango da. Eroski enpresa bakarra da, baina, herrialde ezberdinetan hainbat lantoki egongo dira. 
Enpresa batek hainbat lantoki dituenean, lan zuzenbideari interesatzen zaion esparrua berez lantokia da eta ez enpresa. Hau da, ikasgai honetan esan dugu aztertuko dugula langileen parte hartzea eta ekintza sindikala enpresan, enpresaren barnean mugituko garela esan dugu. Hainbat lantoki dituenez lantoki bakoitza aztertu nahi izango dugu.
Lantokiaren kontzeptua LE 1.5.artikuluan azaltzen da.
· ENPRESA LAN-HARREMANEN ESPARRU GISA: ikusi baldin badugu enpresak ez duela nortasun juridikorik, zergatik interesatzen zaio lan zuzenbideari? Unitate edo esparru horren barnean lan harremanak garatzen direlako interesatzen zaio enpresaren eremua lan zuzenbideari. 
2. LANGILEEN PARTE HARTZEA ENPRESAN: EREDU DESBERDINAK 
Parte hartzearen ideiak gero eta garrantzia handiagoa du. Oso ideia zabala da, beraz, lehenik eta behin hiruko sailkapena egingo dugu. Parte hartzea kapitalean kontuan hartzen badugu, langileak dira enpresaren kapitalaren jabe. Kudeaketan esatean, enpresaren zuzendaritzan parte hartzea esan nahi da, langileak erabaki ekonomikoetan parte hartzea hain zuzen ere. Mozkinei dagokienez, langileek ere irabazi horien zati bat langileei ematea esan nahi da. 
Zenbateraino hartu beharko dute parte kapitalean, kudeaketan eta mozkinetan? Gai hau oso zabala da. Zuzenbideak zer dioen ikusi behar da, zuzenbide positibo bakoitzak zenbateraino bermatzen duen parte hartze hori. Gure kasuan espainiar zuzenbideak zein aukeraketa egin duen ikusiko dugu. Ikuspegi ekonomiko eta juridikotik garrantzitsua da, ikuspegi gehiago esaten ari dira langileen parte hartze hau gero eta  garrantzitsuagoa dela, zenbat eta parte hartze gehiago hobeagoa dela esaten da. 
Zuzenbide konparatuan hainbat eredu egongo dira, baina, zuzenbideaz gain, enpresa bakoitzak nahi duena egin ahal izango duela esan daiteke, barnean zer gertatzen den erregulatzeko soberanoa delako enpresa. Espainiar zuzenbideak nola erregulatzen duen ikusiko dugu.
· PARTE HARTZEA 
· KAPITALEAN: 
Ez du inolako aipamenik egiten zuzenbide espainiarrak, beraz, enpresen esku geratuko da. Izan daiteke 0, non, kasu gehienetan hau gertatuko den. Honela, kapitala enpresaburuaren esku egongo da eta langileak ezin izango du sartu. Izan daiteke langileena %100 kapitala, kooperatiben kasuan esaterako.
Errealitate ekonomikoan enpresaburu figura nagusiak dira erantzukizun mugatuko sozietatea (SL) edo sozietate anonimoa (SA). Bi hauetan, printzipioz kapitala ez da langilearena baina izan daiteke. Sozietate laborala (SL) zer da? erantzukizun mugatuko sozietate batean kapitalaren erdia baino gehiago langileena baldin bada, erantzukizun mugatuko sozietate laborala egongo da (SLL). Sozietate anonimo batean kapitalaren erdia baino gehiago langileena baldin bada, sozietate anonimo laborala (SAL) izango da. Erantzukizun mugatuko sozietateetan araubide juridikoa da neurri handi batean erantzukizun mugatuko sozietateena baina berezitasun batzuekin laborala delako eta sozietate anonimoan, sozietate anonimoen eraentza arrunta baina berezitasunekin hau ere laborala delako.
Normalean enpresa baten barnean arautzen baldin bada langilean edukitzea kapitalaren zati bat hitzarmen kolektiboaren bitartez esaten da, honela, segurtasuna bermatzen da. 

· KUDEAKETAN (enpresaren zuzendaritzan)
· PARTE HARTZERIK EZA: inolako parte hartzerik ez dute izango langile, enpresa enpresaburuak bakarrik zuzenduko du.
· INFORMAZIOA ETA KONTSULTA: Espainian zuzenbidean aukera hau hautatu du. Legeak esaten duena da enpresaburuak hainbat gairi buruz informatu behar dituela langileak enpresak hartutako erabakiak hartu ondoren. Kontsultei dagokienez, enpresak langileak kontsultatu beharko ditu erabakia hartu baino lehen. Derrigorrezkoa da baina ez loteslea. Beraz, parte hartze maila nahiko eskasa da. 
· KOGESTIOA: Alemaniako eredu tipikoa da. Bigarren mundu gerraren ondoren Alemania suntsiturik geratzen da beraiek hasitako gerraren ondorioz. Erabaki estrategiko bat dago Alemania berpizteko denek lagundu behar dutela. Enpresaburuak eta langileak talka egitea ez da komeni. Beraz, hauek elkarlanean aritzeko erabakia hartzen da, enpresen zuzendaritza konpartitzea. Eredu hau egokia la da? Esan genezake ikusita gaur egun Alemaniako ekonomia nolakoa den zerbait ondo egin dutela ondorioztatzen da.
· AUTOGESTIOA: langileen zuzentzen dutenean enpresa. Hemen, kooperatibetaz ari gara. sozietate laboraletan hitz egingo genuke autogestioaz kapitalaren %100 langileena denean. 
· MOZKINETAN: enpresaren irabaziak langileekin banatzeari dagokionez, espainiar zuzenbideak ez du ezer esaten, ez alde ez aurka. Beraz, langileak parte hartuko duten jakiteko enpresa bakoitzak bere hitzarmen kolektiboan zer esaten duen ikusi beharko dugu. Edozein aukera da zilegi legeak ez duelako ezer esaten mozkinen banaketaren inguruan. 
Langileen parte hartzea enpresan Espainiar Konstituzioan aipatzen da, baina, bere garapena eskasa izan da. 129.2.artikuluan ezartzen da, “Botere publikoek eraginkortasunez bultzatuko dituzte enpresan parte hartzeko moduak, eta, legeria egoki baten bitartez, sozietate kooperatiboak sustatuko dituzte. Era berean, bitartekoak jarriko dituzte langileei produkzio-bideen jabetzara iristen laguntzeko”.Artikulu hau argia da baina bere betetze maila eskasa izan da.
3, 4 ETA 5 PUNTUEN SARRERA:
Enpresa jakin bateko langileek zein bide dituzte beraien interes kolektiboak defendatzeko? Ordezkaritza bateratua, ordezkaritza sindikala eta asamblada. 
Lehenik eta behin, ordezkaritza bateratua eta ordezkaritza sindikala bereiztea garrantzitsua izango da. Espainiar zuzenbideko eredua da hau. Bere garaian, sistema hau espainiar zuzenbideak kopiatu egin zuen Frantziar zuzenbidetik. Munduan zehar hainbat eredu daude. Bateratua eta sindikala biak batera egotea zuzenbide konparatuan egotea ez da hain normala. Honek, konplexutasuna ematen du, bi bide ezberdin daudelako eta biak batera funtzionatzen dutelako. 
Bateratuari dagokionez, guztien ordezkaritza izango da. Hau da, gu baldin bagara enpresa bateko plantila, sindikatu ezberdinetara afiliatutakoak egongo dira. Hau, ez da kontuan hartuko, berdin dio zein sindikatukoa den. Langile delegatuen edo enpresa komiteen bitartez gauzatzen da. Guztiok hautesle, edonor izan daiteke hautagai langileen delegatuko edo enpresa komiteko kide izateko. Oinarri juridikoa izango da EK 129.2.artikulua esaten duenean parte hartze mota ezberdinak sustatu. Bateratua kudeaketan parte hartzeko izango da.
Sindikalean, beste eredu batean egongo gara. EK 28.1.artikuluan askatasun sindikala izan beharko da kontuan. Beste planteamendu bat daukagu. Enpresako langileak izango dira protagonista baina legeak beste bide bat eskaintzen digu. Planteamendua da askatasun sindikala dela eta gutariko bakoitza afiliatuko dela nahi duen sindikatura eta aurrera eramango du bere ekimen sindikala. Langile bakoitzak bere askatasun sindikala izango du. Enpresan hainbat langile sindikatu ezberdinetakoak. Atal sindikalak egongo dira enpresa baten barnean. Enpresaren barnean, sindiaktu bakoitzekoen beraien atal sindikala sortuko dute. Afiliatu gabekoek ez dute sortuko atal sindikalik. 
Bi ordezkaritzek modu bateratuan jarduten dute, batek ez du bestea kentzen.
3. [bookmark: _GoBack]LANGILEEN ORDEZKARITZA BATERATUA ENPRESAN (LE 61-76.art.)
Ordezkaritza bateratuan, ordezkariak langileen delegatuak eta enpresa komiteak dira. Funtsean gauza berdinak dira, izan ere, langileen delegatuak 50 langile baino gutxiago dauden enpresetan egongo dira langile ordezkari gisa, eta 50 langile baino gehiago dauden enpresetan, enpresa komiteak egongo dira. Beraz, bien arteko desberdintasuna proportziokotasuna edo langile kopurua da enpresan.
· Langileen delegatuak eta enpresa-komiteak (LE 66.art.):

· Hauteskundeak: hautagaiak langileak dira, printzipioz edozein. Norbait aurkezten bada, sindikatu baten izenean edo besterik gabe, modu independente batean aurkeztuko da. Funtzio bikoitza dute enpresetako hauteskundeak, ordezkari bateratuak aukeratzeko eta ordezkaritza sindikala neurtzeko, hain zuzen ere. Printzipioz hauteskunde hauek ez dute zerikusi zuzenik sindikatuekin, helburua, enpresako ordezkariak hautatzea baita. Baina zeharka, eragina du izan ere, hautagaiak izan daitezke sindikatu baten izenean. Beraz, Estatuko enpresa guztietan aukeratzen da ordezkaritza bateratua eta horietan, langileak izango dira hautesle, independenteki edo sindikatu baten izenean; hori horrela, ikusi egiten da enpresa guztiak totalean kontutan hartuta, zein sindikatuk duten pisua enpresa horietan.  

· Funtzioak: ordezkaritza bateratuen organoen funtzioak LE-ko 64.artikuluan ageri dira gehienak. Funtzio nagusiena negoziazio kolektiboa egitea litzateke, honetaz gain, organo hauek greba deialdia egiteko gaitasuna dute. Bestalde, informazioa eta kontsulta organo hauetan isladatzen da, hau da, hainbat gaietan informatuak eta kontsultatuak izateko eskubidea dute. Azkenik esan, zaintza eta kontrolari dagokionez organo hauen funtzioa Lan Zuzenbidea errespetatzen ari dela kontrolatzea litzatekeela.

· Bermeak: Zuzenbide positiboan LEko 68.artikulura jo beharko dugu. Ordezkari hauen bermeetan bi plano desberdin ikus daitezke. Alde batetik, beraien ordezkaritza funtzioak bete ahal izateko bermean eta bestetik, bermeak babes funtzio gisa (sustapena eta babesa). Sustapen berme nagusiena da, ordezkariek gutxienez 15 ordu libre dituztela beraien ordezkaritza funtzioak betetzeko. Ordezkari hauek adierazpen askatasuna izango dute, egoitza bat izateko eskubidea enpresan eta iragarki taula. Babes neurriei dagokionez, hala nola, langileak kaleratzerako garaian ordezkariak direnak kaleratuak izaten azkenak izango dira. Kaleratze diziplinarioetan, langile ordezkaria kaleratzeko beharrezkoa izango da txosten bat burutzea eta hura entzuna izatea. Mugikortasun geografikoetan ere, mugitzen azkenak ordezkariak izango dira.

* Langile kopurua 1-5 bada enpresa horretan, legeak dio ez dela ordezkaritzarik egongo enpresa horietan. Langile kopurua 6-10 bitartekoa bada, ordezkaritza egon daiteke, baina langileen esku egongo da hori erabakitzea, hau da, opzionala da eta izatekotan langileen delegatu bat egon daiteke. Langile kopurua 11-30 bitartekoa bada, legeak esaten du ordezkaritza derrigorrezkoa dela eta langile delegatu bat aukeratu beharko dute. 31-49 bitartekoa bada langile kopurua, 3 delegatu aukeratuko dituzte. 50 langilera iristen bada enpresa, langile delegatuaren mugan egongo ginateke eta beraz, hortik aurrera enpresa-komitea egongo da. Enpresa komiteetan kide kopuru desberdina egongo da plantilaren kopuruaren arabera, proportzionala da: langile kopurua 50-100 bitartekoa bada, enpresa-komitean 5 kide egongo dira. 101-250 bitartekoa bada, enpresa-komiteak 9 kide izango ditu... 

Hauteskundeei dagokionez, langileen delegatuen kasuan sistema zerrenda irekiarena da, hau da, zerrenda bakarra dago eta bakoitzak bere botoa emango dio nahi dionari. Enpresa komiteko hauteskunde sistema aldiz, zerrenda itxiarena izango da. 

· Langileen ordezkaritza enpresa transnazionaletan: araudi bakarra dago hau erregulatzen duena eta EBko enpresa transnazionalei aplikatzen zaie. Europa mailako direktiba bat da hau jasotzen duena eta Estatuak hura garatu du 10/97 Legean. Lege honek dio, enpresa hauen (Europar dimentsioko enpresak) ordezkaritzari dagokionez organo bakarra egon behar dela Europa mailan (Europako enpresa komitea), baina organo hau ez bada sortzen, bermatu egin behar direla informazioa eta kontsulta. Hau da, organoa sortzen bada (Europako enpresa komitea), horren funtzioak informazioa eta kontsulta izango dira, baina sortu ezean, funtzio horiek bermatu egin beharko dira nola edo hala. EBFTko 153.artikuluak dio, EBk parte hartuko duela hainbat lan eskubideetan, baina artikulu hori ez da aplikagarri ordainketei, grebei eta askatasun sindikalari. Gai horiek estatu bakoitzak arautzen du. Oinarrizko Eskubideen Kartari dagokionez, askatasun sindikala eta greba aitortzen dituen arren, beraien garapena estatuen esku uzten du. Ondorioz, Europa mailan ez dago sindikaturik, estatu mailako kontuak direlako. 

· Prebentzio delegatuak eta segurtasun eta osasuneko komiteak: honi buruz hitz egitean, lan segurtasunaz ari gara eta garrantzia berezia dauka lan istripuak ekiditeko (gaur egun, lan istripuen estadistikak onartezinak dira ikuspegi sozial batetik). Legeak lan segurtasuna zaintzeko organo berezi batzuk aurreikusi ditu, hain zuzen ere, prebentzio delegatuak eta segurtasun eta osasuneko komiteak, eta 31/95 Legearen bidez sortu dira. Prebentzio delegatuak egongo dira enpresako langile kopurua ez denean iristen 50era eta prebentzio delegatu hori, aldi berean, langileen delegatua den bat izango da. Honen funtzioa informazioa eta kontsulta burutzea da enpresarekin lan segurtasun gaien inguruan eta lan segurtasunak bermatzen direla kontrolatzea. Segurtasun eta osasuneko komiteari dagokionez, enpresa komitearen antzekoa izan arren, organo honetan prebentzio delegatuak eta enpresaren ordezkariak egongo dira. Bestalde, organo hau egongo da 50 langile edo gehiago dauden enpresetan. 

· Juntak eta delegatuak funtzio publikoan: funtzionarioak lan zuzenbidearen mundura berandu heldu dira eta normalean, langileen sistema oso antzekoa aplikatzen zaie funtzionarioei, hau da, sistema ia erabat kopiatu egin da. Ordezkaritzari dagokionez, Errege Dekretu Legegilea 5/2015 aplikatzen da eta honen arabera, funtzionarioen delegatu batzuk egongo direla esaten du alde batetik (50 funtzionario baino gutxiago dauden lantokietan) eta bestetik, funtzionario publikoen juntak egongo dira (50 funtzionario baino gehiago dauden lantokietan). Nahiz eta oso antzekoa izan, juntek eta delegatuek, ez dute negoziazio kolektiborako eskubideek, funtzionarioen kasuan hori burutzeko monopolioa funtzionarioen sindikatuek dutelako.  

4. LANGILEEN ORDEZKARITZA SINDIKALA ENPRESAN
Langileek ordezkaritza sindikala dute enpresan Konstituzioari esker,  Askatasun Sindikaleko LOan 8-10 artikuluetan garatzen dena. Ordezkaritza sindikala bi atal edo elementu hauen bitartez garatzen da:
· Atal sindikalak: (sección sindical) enpresa bakoitzean langileak egongo dira sindikatu desberdinetan afiliatuta eta sindikatu bereko langileek, atal sindikalak eratzen dituzte. Atal sindikal bat sortzeko gutxienez sindikatu berdinera afiliatuta dauden bi langile beharko dira. Atal bakoitzaren dinamika eta funtzionamendua, sindikatuaren estatututan agertuko dira. Legeak atal sindikalen inguruan dio, betekizun bat bete behar dutela atal sindikalek hainbat eskubide aitortzeko. Betekizun hori ondorengoa litzateke: ordezkari bateratuak izatea edo ordezkaritasun nagusiko sindikatua izatea. Eskubideei dagokionez, iragarki taula izateko eskubidea, negoziazio kolektiborako eskubidea eta lokal bat izateko eskubidea izango lirateke (azken hori 250 langile baino gehiago baditu enpresak).

· Delegatu sindikalak: atal sindikalaren barruan kokatzen dira, hau da, atal bakoitzean delegatu sindikalak egongo dira eta 1-4 bitartean izango dira. Betekizunei dagokionez, enpresak 250 langiletik gora izatea eta atal sindikal horrek ordezkari bateratuak izatea enpresan. Eskubidea dute enpresa komiteko eta segurtasun eta osasuneko komiteko bileretan parte hartzeko, boto eskubiderik gabe. Bestalde, eskubidea dute enpresaburu batek neurri kolektiboak hartu baino lehen, beraiekin kontsultatzeko. Azkenik, delegatu sindikalek ordezkari bateratuen berme berberak dituzte. 
5. LANGILEEN ORDEZKARITZA ZUZENA ENPRESAN
· Langileen asanblada:  langile bakoitzak bere burua langileen asanblada bitartez ordezkatzen du enpresan. Asanblada hau biltzeko eskubidearekin lotu behar da (LE 4.1.f) eta asanbladarako deialdia ordezkari bateratuek edo langileek zuzenean (1/3 egiten badu gutxienez) egin dezakete. Enpresak asanblada errespetatu beharko du lantokian, baina lanorduetatik kanpo. Bestalde, asanbladan erabakiak hartzeko gehiengo absolutua behar da. 


